
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শৈশব সন্ধ্যা


দেখিতে না পাই তা’রে; ওই যে সম্মুখে

প্রান্তরের সর্ব প্রান্তে, দক্ষিণের মুখে,

আখের ক্ষেতের পারে, কদলী সুপারি

নিবিড় বাঁশের বন, মাঝখানে তারি

বিশ্রাম করিছে গ্রাম,—হােথা আঁখি ধায়

হোথা কোন্ গৃহপানে গেয়ে চলে যায়

কোন্ রাখালের ছেলে, নাহি ভাবে কিছু,

নাহি চায় শূন্যপানে, নাহি আগুপিছু।


দেখে শুনে মনে পড়ে সেই সন্ধ্যাবেলা

শৈশবের; কত গল্প, কত বাল্যখেলা,

এক বিছানায় শুয়ে মােরা সঙ্গী তিন;

সে কি আজিকার কথা, হ’ল কত দিন।

এখনাে কি বৃদ্ধ হয়ে যায়নি সংসার?

ভােলে নাই খেলাধূলা, নয়নে তাহার

আসে নাই নিদ্রাবেশ শান্ত সুশীতল,

বাল্যের খেলনাগুলি করিয়া বদল

পায়নি কঠিন জ্ঞান? দাঁড়ায়ে হেথায়

নির্জন মাঠের মাঝে, নিস্তব্ধ সন্ধ্যায়,

শুনিয়া কাহার গান পড়ি’ গেল মনে

কত শত নদীতীরে, কত আম্রবনে,

